
 
 

Møteprotokoll 
 
 
 

Utval: Jostedalsbreen nasjonalparkstyre 
Møtestad: Hotell Alexandra, Loen 
Dato: 04.12.2019 
Tidspunkt: 16:30 - 19:30   

 
 

Følgjande faste medlemmar møtte: 

Namn Funksjon Representerer 

Ivar Kvalen  
Sven Flo  
Oddmund Klakegg 

Leder  
Nestleder 
Medlem 

Luster kommune 
Stryn kommune 
Jølster kommune 

Einar Målsnes  
Marius Dalin  

Medlem  
Medlem 

Balestrand kommune 
Førde kommune 

Venke Kollbotn Medlem Gloppen kommune 
Jarle Aarvoll  Medlem Sogndal kommune 
   

 

Følgjande medlemmar meldte forfall: 

Namn Funksjon Representerer 

Karen Marie Hjelmeseter MEDL Sogn og Fjordane 
fylkeskommune 

 

Følgjande varamedlemmar møtte: 

Namn Møtte for Representerer 

Odd Atle Stegegjerdet Karen Marie Hjelmeseter Sogn og Fjordane 
fylkeskommune 

 
Merknadar 
Dagen etter styremøtet hadde nasjonalparkstyret møte med rådgjevande utval og 
administrative kontaktpersonar i kommunane. 
 

 

Frå administrasjonen møtte: 

Namn Stilling 

Anne Rudsengen  
Maria Knagenhjelm  
Tor Arne Hauge  

Statens naturoppsyn  
Nasjonalparkforvaltar  
Nasjonalparkforvaltar 

 
Underskrift: 
 
Vi stadfestar med underskriftene våre at det som er ført på dei sidene vi har signert i møteboka, 
er i samsvar med det som vart vedteke på møtet. 

 
____Ivar Kvalen_____  ______Sven Flo_______ 

ST 26/19 Godkjenning av innkalling og dagsorden 

Saksprotokoll i Jostedalsbreen nasjonalparkstyre - 04.12.2019  

 

Handsaming i møte 

Ingen merknader til innkalling. Framlegg om å endre dagsorden slik at orientering frå 
SNO v/Anne Rudsengen vert gjort under sak 33. 

Vedtak 

Samrøystes vedteke. 
 

ST 27/19 Val av styremedlem til å skrive under protokoll i lag med styreleiar 

Saksprotokoll i Jostedalsbreen nasjonalparkstyre - 04.12.2019  

 



Handsaming i møte 

Ivar Kvalen føreslo Sven Flo til å skrive under protokollen i lag med styreleiar. 
 

Vedtak 

Sven Flo vart samrøystes vald til å skrive under protokollen i lag med styreleiar. 
 
 

ST 28/19 Orienterings- drøftings- og referatsaker 

Saksprotokoll i Jostedalsbreen nasjonalparkstyre - 04.12.2019  

 

Handsaming i møte 

Styret handsama sakene og tok dei til vitande. 
 
Styret hadde fylgjande innspel til aktuelle tema for kompetanseprogram i Balestrand 
10.-11.mars:  

- Kunnskap om politimeldingar, styret si rolle. Ønske om innleiar frå Økokrim. 
- Nye ferdselsformer i verneområde (sykkel m.v.) 

 
Styret vil bli invitert til nasjonalparkstyrekonferanse i Trondheim 5.-6.mai 2020. 

ST 29/19 Jostedalsbreen nasjonalpark - framlegg til endring i samansetninga 

til rådgjevande utval 

Saksprotokoll i Jostedalsbreen nasjonalparkstyre - 04.12.2019  

 
Handsaming i styret 
Styret var samd i føreslått utviding av rådgjevande utval.  
 
Styret drøfta om grunneigarinteressene er tilstrekkeleg representert i rådgjevande utval 
og om det bør utgreiast aktuelle mogelegheiter for betre dekning av 
grunneigarinteresser. Det vart konkludert med at styret tykkjer å utvide rådgjevande 
utval med representantar frå alle bygdelaga rundt nasjonalparken ville gjere 
rådgjevande utval til ei for stor forsamling.  
 
Siste setning i framlegget til vedtak går difor ut.  
 
Samrøystes vedteke.  

Vedtak 

Jostedalsbreen nasjonalparkstyre endrar sitt rådgjevande utval på følgjande måte:  
 



- invitere ein representant frå reiselivet i Sunnfjord gjennom destinasjonsselskapet 
Sunnfjord Utvikling 

- invitere ein representant frå reiselivet i Nordfjord gjennom Visit Nordfjord 
- invitere ein representant frå Forum for Natur og Friluftsliv (FNF) 

 
Den enkelte aktør må sjølv nemne opp ein person.  

 
 
 

ST 30/19 Jostedalsbreen nasjonalpark - ulovlege tiltak og aktivitet i 

Fåbergstølsbreelva - Statkraft Energi AS 

Saksprotokoll i Jostedalsbreen nasjonalparkstyre - 04.12.2019  

 
Handsaming i styret  
Samrøystes vedteke i tråd med innstillinga. 

Vedtak 

Jostedalsbreen nasjonalparkstyre melder Statkraft Energi AS til politiet for arbeidet 
med elveforebygging, uttak og deponering av masse, samt motorisert ferdsle med store 
maskiner i urørt natur langs Fåbergstølsbreelva i Jostedalsbreen nasjonalpark. 
Jostedalsbreen nasjonalparkstyre gjer dette i tråd med punkt 8.5 i vedtektene der det 
står at Styret har som forvaltningsstyresmakt eit sjølvstendig ansvar for å sjå til at alle 
brot på verneforskrifta som styret får kjennskap til blir rapportert/meldt til politiet dersom 
det er grunn til å anta at forholdet er straffbart.  
 
Styret har grunn til å meine at forholdet er straffbart, og melder saka til politiet sidan det 
utførte gravearbeidet er eit stort inngrep i eit verna og urørt naturområde, og at arbeidet 
vart sett i gong utan at det låg føre løyve.  
 
Styret ber politiet vurdere om tiltaket er brot på verneforskrifta, naturmangfaldlova §§ 
48, 8 (kunnskapsgrunnlag), 9 (føre-var-prinsippet) og 10 (økosystemtilnærming og 
samla belastning). 
 

ST 31/19 Jostedalsbreen nasjonalpark - elveførebygging og deponering av 

masse - Fåbergstølsbreelvane - Statkraft Energi AS 

Saksprotokoll i Jostedalsbreen nasjonalparkstyre - 04.12.2019  

 
Handsaming i styret  
Samrøystes vedteke i tråd med innstillinga. 

Vedtak 

Med heimel i naturmangfaldlova § 48, første ledd med alternativet dersom 
sikkerhetshensyn (…) gjør det nødvendig, gjev Jostedalsbreen nasjonalparkstyre løyve 
til Statkraft Energi AS v/ Geir Orrestad til motorferdsel og utføring av vedlikehald langs 
hovudelva i området Fåbergstølsbreelvane i Luster kommune. Det omsøkte tiltaket har 
som føremål å sikre vegen til Styggevassdemninga i ei tid med meir bresmelting, flaum 
og nedbør. Løyvet blir gitt på følgjande vilkår:  



1. Statkraft, NVE og nasjonalparkforvaltar skal gjennomføre ei felles synfaring før 
arbeidet vert sett i gang for å avklare omfang, rammer og løysingar (utgraving i 
elveløp, type plastring osv.) 

2. Den motoriserte ferdsla ved hjelp tyngre maskinar skal avgrense seg til det som 
er strengt naudsynt for å utføre det planlagde arbeidet. Det skal ikkje være 
synlege køyrespor frå gravemaskina langs elvebreidda etter at vårsmeltinga tek 
til.  

3. Statkraft, NVE og nasjonalparkforvaltar skal ha ei felles synfaring etter at 
arbeidet er gjennomført for å få til ei så god tilpassing til landskapet som mogleg, 
før sluttgodkjenning frå nasjonalparkforvaltninga. 

4. Løyvet gjeld frå 15. april til 1. juni 2020, men kan forlengjast i dialog med 
nasjonalparksekretariatet dersom det er vanskelege vêr- og smelteforhold.  

5. Dersom det seinare syner seg at tiltaket har uføresette negative verknader på 
naturmangfaldet, og det finst avbøtande tiltak, kan nasjonalparksekretariatet gi 
nærare pålegg om slike tiltak. 

 
Nasjonalparkstyret gjer merksam på at all motorisert ferdsle krev løyve frå kommunen 
og frå grunneigarar.  
 
 

ST 32/19 Jostedalsbreen nasjonalpark - drift av styre og årsplan for 2010 

Saksprotokoll i Jostedalsbreen nasjonalparkstyre - 04.12.2019  

 
Handsaming i styret  
Datoar for opplæring og konstituering av nytt styre vert retta til 10.-11.mars 2020.  
 
Innstillinga frå forvaltar vart samrøystes vedteke. 

Vedtak 

Nasjonalparkstyret skal møte med jamne mellomrom i 2020 for å arbeide vidare med 
forvaltningsplanen og besøksstrategien. Styret skal gjere vedtak i dispensasjonssaker 
og følgje opp tiltak i nasjonalparken som kan bidra til å styrke verneverdiane, med 
utgangspunkt i følgjande årshjul: 
 
- Januar/februar: Vedtak om utlegging av forvaltningsplan og besøksstrategi til 

høyring 
- 9.-10. mars: Opplæring og konstituering av nytt styre i Balestrand 
- 5.-6. Mai: Nasjonalparkkonferanse og styremøte i Trondheim  
- Juni: Styremøte med synfaring/opning av driftevegen i Sunndalen 
- August/September: Styremøte med synfaring 
- Oktober: Styremøte (kan sløyfast) 
- November/desember: Styremøte/ dialogmøte med rådgjevande utval  
 



Fleire møte er avhengig av om viktige, store hastesaker dukkar opp som treng heile 
styret sin vurdering. Vi sender ut framlegg til konkrete datoar etter at nytt styre er 
konstituert. 
 
Jostedalsbreen nasjonalparkstyre godkjenner framlegg til driftsbudsjett for året 2020 på 
kr 320 000,- jf. saksutgreiinga. Styret godkjenner også budsjettet på kr 450 000,- i 
planmidlar.  
 
Vi sender over budsjettet til Miljødirektoratet sitt elektroniske søknadssenter (ESS) 
innan fristen den 10. januar 2019. Mindre endringar kan vi gjere i samråd med 
Fylkesmannen i Vestland. 
 

ST 33/19 Jostedalsbreen nasjonalparkstyre - bestillingsdialog og tiltaksplan - 

2020 

Saksprotokoll i Jostedalsbreen nasjonalparkstyre - 04.12.2019  

 

Handsaming i møtet 

SNO delte ut årsrapport for arbeidet SNO har utført i 2019 for Jostedalsbreen 
nasjonalparkstyre. Styret fekk orientering om arbeidet som har vore gjort i 2019 og 
framlegget til bestilling av tenester frå SNO for 2020.  
 
Forvaltarane synte bilete og gjekk igjennom dei ulike tiltaka som er prioritert i 
tiltaksplanen for 2020.  
 
Styret drøfta bestillinga til SNO og tiltaksplanen. 

Vedtak 

Jostedalsbreen nasjonalparkstyre vedtek tiltaksplanen og bestillinga frå Statens 
naturoppsyn slik den ligg føre i saksutgreiinga med eit tillegg:  Tiltak rundt Tungestølen 
som inkluderer kanalisering av ferdsel og opprusting av sti, primært inn Austerdalen, for 
kr 100 000,- vert prioritert som fjerde viktigaste tiltak. Elles ligg tiltaka i prioritert 
rekkefølgje. 
 
 
 

ST 34/19 Status besøksstrategi Jostedalsbreen NP - drøfting av mål, 

strategiske grep og prioritering av tiltak 

Saksprotokoll i Jostedalsbreen nasjonalparkstyre - 04.12.2019  

 
Handsaming i møte  

Sekretariatet orienterte kort om status for arbeidet med besøksstrategien. Målet er å 
har klart eit utkast for utlegging til høyring tidleg i februar 2020. 
 
Sekretariatet la vekt på at det må vere ein raud tråd i besøksstrategien:   
 

Kunnskapsgrunnlag > Målsetjingar > Strategiske grep > Tiltak 



 
Sekretariatet gjekk igjennom kapittel 3.1 Mål og kapittel 3.2 Strategiske grep punkt for 
punkt, slik det låg føre i utsendt utkast til besøksstrategi, for å få innspel frå styret på 
konkrete forslag til endringar og justeringar. Fylgjande innspel vart notert: 

- Dei geologiske verneverdiane må tydeleggjerast  
- Delmålet Sikring av økologiske krabbefelt må formulerast om 
- Stillheit og lite lysforureining bør inn omtalast som verdiar 
- For å redusere klimaavtrykket frå dei besøkande må reiselivet satse på turistar 

som vert lenge i området, aktivitetsturisme og guiding for enkelt friluftsliv 
- Tett samarbeid med kommunane er viktig for sikkerheit  

 
Sekretariatet orienterte kort om endringane i framlegg til innfallsportar og bakgrunnen 
for at talet på utkikkspunkt var redusert i høve tidlegare framlegg.  
 
Oddmund Klakegg spelte ein ny innfallsport på ei kunstig øy ved innløpet av 
Kjøsnesfjorden. Nyleg vart reguleringsplan for området godkjent og massar er 
tilgjengeleg frå tunnelbygging i nærleiken.  
 
Framlegg om Hoven som utkikkspunkt vart drøfta, og det vart orientert om at styreleiar, 
nestleiar og sekretariatet skulle i møte med Richard Grov torsdag 5.des. for å drøfte 
tankane om samarbeid om eit utkikkspunkt for Jostedalsbreen nasjonalpark på Hoven.  
 
Sekretariatet tek med seg innspela i det vidare arbeidet. 
 
 
 

ST 35/19 Eventuelt 

Vedtak 

Neste styremøte er sett til den 3.februar i Sogndal. Dei viktigaste sakene er 
styregodkjenning av forvaltningsplan og besøksstrategi før høyring.  

 

 


